
                       ԱՄՓՈՓԱԹԵՐԹ
«Հայաստանի Հանրապետության կառավարության 2011 թվականի հունվարի 13-ի թիվ 12-Ն  որոշման մեջ փոփոխություններ և լրացում կատարելու մասին» ՀՀ կառավարության որոշման ընդունման

	1. ՀՀ առողջապահության նախարարություն
	        ԱԱ/14/1120-2023

	
	19.01.2023թ.

	Ձեր կողմից 2023 թվականի հունվարի 16-ին թիվ 1/21/3204-23 գրությամբ Առողջապահության նախարարություն ներկայացված Հայաստանի Հանրապետության կառավարության 2011 թվականի հունվարի 13-ի «Զենքի առևտրի լիցենզավորման կարգը, զենքի առևտրի լիցենզիա ստանալու մասին հայտի և լիցենզիայի ձևերը հաստատելու մասին» N 12-Ն որոշման մեջ փոփոխություններ կատարելու մասին կառավարության որոշման նախագծի կապակցությամբ առաջարկում եմ.
1. Օրենսդրական տեխնիկայի կանոնները հաշվի առնելով` Նախագծի 1-ին կետի 1-ին ենթակետում ««6-րդ» թիվը փոխարինել «5-րդ» թվով» բառերը փոխարինել ««6-րդ» բառը փոխարինել «5-րդ» բառով» բառերով:

	                            Ընդունվել է



	 2. Հաշվի առնելով, որ 2023 թվականի ապրիլի 28-ից ուժի մեջ է մտնելու «Զենքի շրջանառության կարգավորման մասին» օրենքը, որտեղ սահմանված է «զենքի տիրապետումը խոչընդոտող հիվանդությունների և վիճակների բացակայության մասին բժշկական եզրակացություն» ձևակերպումը, ուստի առաջարկում եմ Նախագծի 1-ին կետի 4-րդ ենթակետում կիրառվող ձևակերպումը համապատասխանեցնել ուժի մեջ մտնող օրենքով սահմանված ձևակերպմանը:

	                            Ընդունվել է



	2.  ՀՀ պաշտապնության նախարարություն
	20.01.2023թ.

	
	ՊՆ/510/263/2023

	Առարկություններ և առաջարկություններ չկան:
	

	3. ՀՀ բարձր տեխնոլոգիական արդյունաբերության նախարարություն
	23.01.2023թ.

	
	01/22/537-2023

	Ի պատասխան Ձեր 2023 թվականի հունվարի 16-ի թիվ 1/21/3204-23 գրության՝ «Հայաստանի Հանրապետության կառավարության 2011 թվականի հունվարի 13-ի թիվ 12-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1.Նախագծի 1-ին կետի «որոշմամբ հաստատված» բառերից հետո «կարգի» բառն անհրաժեշտ է հանել՝ հաշվի առնելով այն հանգամանքը, որ հավելվածները վերաբերում են հենց որոշմանը և ոչ թե՝ որոշմամբ հաստատված կարգին:

	                            Ընդունվել է



	2.Նախագծի 1-ին կետի 1-ին ենթակետում «Զենքի շրջանառության կարգավորման մասին» օրենքի 10-րդ հոդվածի 2-րդ մասին կատարված հղումն անհրաժեշտ է փոխարինել նույն հոդվածի 3-րդ մասով՝ հաշվի առնելով վերաբերելի կարգավորումը:

	                            Ընդունվել է



	3. Նախագծի 1-ին կետի 3-րդ ենթակետում նախատեսված է հետևյալը. «Հավելված 1-ի 3-րդ կետից «Հայաստանի Հանրապետության կառավարությանն առընթեր» բառերը հանել»: Մինչդեռ, անհրաժեշտ է նշված կետում «Հանրապետության կառավարությանն առընթեր Հայաստանի Հանրապետության ոստիկանությունը» բառերը փոխարինել «ներքին գործերի բնագավառի պետական կառավարման լիազոր մարմինը» բառերով՝ հիմք ընդունելով 2022 թվականի դեկտեմբերի 16-ի «Զենքի շրջանառության կարգավորման մասին» օրենքում փոփոխություններ կատարելու մասին» N ՀՕ-475-Ն օրենքի
	                            Ընդունվել է


	4. ՀՀ հակակոռուպցիոն կոմիտե
	24.01.2023թ.

	
	18-334-23

	«Հայաստանի Հանրապետության կառավարության 2011 թվականի հունվարի    13-ի թիվ 12-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ)  վերաբերյալ Հակակոռուպցիոն կոմիտեի նկատառումները հանգում են հետևյալին.
1. Նախագծի 1-ին կետով նախատեսվում է «Զենքի մասին» օրենքի 9-րդ հոդվածի 1-ին մասին» բառերը փոխարինել «Զենքի շրջանառության կարգավորման մասին» օրենքի 10-րդ հոդվածի 2-րդ մասին» բառերով:
Հարկ է նշել, որ «Նորմատիվ իրավական ակտերի մասին» օրենքի 13-րդ հոդվածի 1-ին մասով սահմանված է , որ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Ըստ Սահմանադրության 6-րդ հոդվածի 2-րդ մասի՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Մինչդեռ «Զենքի շրջանառության կարգավորման մասին» օրենքի 10-րդ հոդվածի 2-րդ մասով սահմանված է, որ քաղաքացիական և ծառայողական զենքի արտադրության և ռազմական նշանակության արտադրանքի արտադրության լիցենզիաները տալիս է ՀՀ բարձր տեխնոլոգիական արդյունաբերության նախարարությունը: Այսինքն՝ հղումը վերաբերելի է բացառապես քաղաքացիական և ծառայողական զենքի արտադրությանը: Այսպիսով՝ կարծում ենք, որ «Զենքի շրջանառության կարգավորման մասին» օրենքի 10-րդ հոդվածի 2-րդ մասին» փոփոխության փոխարեն պետք է նշել «Զենքի շրջանառության կարգավորման մասին» օրենքի 10-րդ հոդվածի 3-րդ մասը, որով սահմանվում է, որ քաղաքացիական և ծառայողական զենքի առևտրի, հարդարման, հրաձգարանի գործարկման լիցենզիաները տալիս է ՀՀ ոստիկանությունը, քանի որ լիազորող նորմը վերաբերելի է, ոչ թե քաղաքացիական և ծառայողական զենքի արտադրության լիցենզիա տրամադրող սուբյեկտին, այլ՝ քաղաքացիական և ծառայողական զենքի առևտրի լիցենզիա տրամադրող սուբյեկտին:
	                            Ընդունվել է


	5 ՀՀ պետական եկամուտների կոմիտե
	24.01.2023թ.

	
	  01/11-1/3906-2023

	Առարկություններ և առաջարկություններ չկան:
	

	6. ՀՀ ազգային անվտանգության ծառայություն
	25.01.2023թ.

	
	11/117

	«Հայաստանի Հանրապետության կառավարության 2011 թվականի հունվարի 13-ի թիվ 12-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ներկայացվում են հետևյալ առաջարկությունները.
1. 1-ին կետի 1-ին ենթակետում «2-րդ» թիվը փոխարինել «3-րդ» թվով՝ «Զենքի շրջանառության կարգավորման մասին» օրենք (այսուհետ՝ օրենք) 10-րդ հոդվածի 3-րդ մասի պահանջին համապատասխան:

	                            Ընդունվել է


	2. Նույն կետի 4-րդ ենթակետում «տիրապետմանը խոչընդոտող հիվանդությունների և ֆիզիկական թերությունների» բառերը փոխարինել «տիրապետումը խոչընդոտող հիվանդությունների և վիճակների» բառերով՝ օրենքով օգտագործվող ձևակերպմանը համապատասխան:
	                            Ընդունվել է


	3. Հաշվի առնելով օրենքի 10-րդ հոդվածի 9-րդ մասի 1-ին կետի կարգավորումը՝ առաջարկում ենք լիցենզավորման կարգում նախատեսել հինգ աշխատանքային օրվա ընթացքում թերությունը վերացնելու մասին հայտատուին նախազգուշացնելու վերաբերյալ դրույթ:
	                            Ընդունվել է


	7. ՀՀ տարածքային կառավարման և ենթակառուցվածքների նախարարություն
	25.01.2023թ.

	
	ԳՍ//2167-2023

	Հայտնում ենք Ձեզ, որ «Հայաստանի Հանրապետության կառավարության 2011 թվականի հունվարի 13-ի թիվ 12-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ Տարածքային կառավարման և ենթակառուցվածքների նախարարությունը առաջարկություններ և դիտողություններ չունի: 
Միաժամանակ հայտնում ենք, որ Նախագիծը ներկայացվել է ՀՀ մարզպետների և Երևանի քաղաքապետի քննարկմանը, և վերջիններիս կողմից նախագծի վերաբերյալ առաջարկություններ և դիտողություններ չեն ներկայացվել:
	                 


	8. ՀՀ ֆինանսների նախարարություն
	26.01.2023թ.

	
	01/28/1203-2023

	Ուսումնասիրելով Ձեր 2023 թվականի հունվարի 16-ի թիվ 1/21/3204-23 գրությամբ ներկայացված՝ «Հայաստանի Հանրապետության կառավարության 2011 թվականի հունվարի 13-ի N 12-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ) հայտնում ենք հետևյալը.
1. Նախագծի 1-ին կետի 1-ին ենթակետով նախատեսվում է ՀՀ կառավարության 2011 թվականի հունվարի 13-ի N 12-Ն որոշման նախաբանում «Զենքի մասին»  Հայաստանի Հանրապետության օրենքի 9-րդ հոդվածի 1-ին մասին» բառերը փոխարինել «Զենքի շրջանառության կարգավորման մասին» օրենքի 10-րդ հոդվածի 2-րդ մասին» բառերով: Սակայն անհրաժեշտ է նշել, որ «Զենքի շրջանառության կարգավորման մասին» օրենքի 
10-րդ հոդվածի 2-րդ մասը վերաբերում է քաղաքացիական և ծառայողական զենքի արտադրության և ռազմական նշանակության արտադրանքի արտադրության լիցենզիաների տրմանը: Հետևաբար առաջարկում ենք շտկել վերոգրյալ փոփոխությունը՝ հղում կատարելով նաև «Զենքի շրջանառության կարգավորման մասին» օրենքի 10-րդ հոդվածի 1-ին և 3-րդ մասերին, որոնք վերաբերում են քաղաքացիական և ծառայողական զենքի առևտրին:
	                            Ընդունվել է


	2. Նախագծի 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից: Վերոգրյալի կապակցությամբ անհրաժեշտ է նշել, որ ինչպես Նախագծին կից ներկայացված հիմնավորման մեջ է նշված, Նախագծի ներկայացումը պայմանավորված է 2022 թվականի հոկտեմբերի 5-ին ընդունված «Զենքի շրջանառության կարգավորման մասին» օրենքի ընդունմամբ, որը սակայն ուժի մեջ է մտնելու 2023 թվականի ապրիլի 28-ին: Հետևաբար առաջարկում ենք Նախագծի 2-րդ կետով նախատեսված ուժի մեջ մտնելու ժամկետը համապատասխանեցնել «Զենքի շրջանառության կարգավորման մասին» օրենքի ուժի մեջ մտնելու ժամկետին:
	                            Ընդունվել է


	9. ՀՀ քննչական կոմիտե
	26.01.2023թ.

	
	01/22/21567-2023

	Առարկություններ և առաջարկություններ չկան:
        
 
	                 


	10.  ՀՀ շրջակա միջավայրի նախարարություն
	26.01.2023թ.

	
	  01/04.7/670-2023

	Ի պատասխան Ձեր 2023 թվականի հունվարի 16-ի N 1/21/3204 գրության՝ հայտնում եմ, որ «Հայաստանի Հանրապետության կառավարության 2011թվականի հունվարի 13-ի N 12-Ն որոշման մեջ փոփոխություններ կատարելու մասին» Կառավարության որոշման նախագծի (այսուհետ՝ նախագիծ) վերաբերյալ շրջակա միջավայրի նախարարությունն ունի հետևյալ առաջարկությունները.
1. նախագծի  1-ին կետում «և որոշմամբ հաստատված կարգի» բառերն առաջարկում եմ փոխարինել «որոշման» բառով, քանի որ հավելվածները հանդիսանում են ՀՀ կառավարության 2011 թվականի հունվարի 13-ի N 12-Ն որոշման (այսուհետ՝ որոշում) անբաժանելի մասերը,
1) 
	                 





                       Ընդունվել է


	2. նախագծի 1-ին կետի 1-ին ենթակետում «10-րդ հոդվածի 2-րդ մասին» բառերն անհրաժեշտ է փոխարինել «10-րդ հոդվածի 1-ին և 3-րդ մասերին» բառերով, քանի որ «Զենքի շրջանառության կարգավորման մասին» օրենքի (այսուհետ՝ օրենք) 10-րդ հոդվածի 2-րդ մասով սահմանված դրույթը վերաբերվում է զենքի արտադրության և ռազմական նշանակության արտադրանքի արտադրության լիցենզաներին, 

	                      Ընդունվել է


	3. համաձայն օրենքի 10-րդ հոդվածի 4-րդ մասի՝ նախագծի 1-ին կետի 6-րդ ենթակետով առաջարկվող փոփոխության փոխարեն առաջարկում եմ որոշման 3-րդ հավելվածի «Գործողության ժամկետը՝ մինչև» տողը հանելու վերաբերյալ նախագծում դրույթ սահմանել, 

	                         Ընդունվել է


	4. վերոնշյալ առաջարկություններից բացի՝ առաջարկում եմ վերանայել որոշման 1-ին և 2-րդ հավելվածները՝ համապատասխանեցնելով դրանք օրենքի 10-րդ հոդվածի դրույթներին, մասնավորապես՝
2) լիցենզիա ստանալու համար անհրաժեշտ է ներկայացնել դիմում, իսկ որոշման մեջ նշվում է հայտի մասին,
3) որոշման 1-ին հավելվածի 14-րդ կետի բովանդակությունը չի համապատասխանում օրենքով սահմանված  մերժման հիմքերին։
	                         Ընդունվել է


	11. ՀՀ գլխավոր դատախազություն
	01.02.2023թ.

	
	02/20.4/1710-2023

	Առարկություններ և առաջարկություններ չկան:
        
 
	                 


	12. ՀՀ արդարադատության նախարարություն
	10.04.2023թ.

	
	127.4/17758-2023

	«Հայաստանի Հանրապետության կառավարության 2011 թվականի հունվարի 13-ի թիվ 12-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
	1. Նախագծի 1-ին կետում «փոփոխությունները» բառից հետո անհրաժեշտ է լրացնել «և լրացումը» բառերը՝ համապատասխանեցնելով նախագծի վերնագրին և բովանդակությանը:
	                           Ընդունվել է



	2. Նախագծի 1-ին կետի 2-րդ ենթակետում «բառերը» բառից հետո նշված չակերտներն անհրաժեշտ է հանել, իսկ ««դիմումատու» բառերով» բառերից հետո լրացնել «՝ համապատասխան հոլովաձևերով» բառերով:

	                           Ընդունվել է


	3. Նախագծի 1-ին կետի 2-րդ ենթակետով նախատեսվում է Հայաստանի Հանրապետության կառավարության 2011 թվականի հունվարի 13-ի թիվ 12-Ն որոշման ամբողջ տեքստում «հայտ» և «հայտատու» բառերը» համապատասխան հոլովաձևերով փոխարինել «դիմում» և «դիմումատու» բառերով, միաժամանակ նախագծի 1-ին կետի 6-րդ և 7-րդ կետերով նախատեսված կարգավորումներում գործածվում են «հայտ» և «հայտատու» բառերը, ուստի հիշյալ կետերի կարգավորումներն անհրաժեշտ է վերանայել:
	                          Ընդունվել է


	4. Նախագծի 1-ին կետի 7-րդ կետով նախատեսվում է լրացնել նոր կարգավորում, որի համաձայն՝ «Լիցենզավորող մարմինը, հայտատուի կողմից սույն կարգի 10-րդ կետում նշված բոլոր փաստաթղթերը ներկայացվելուց հետո՝ 23 աշխատանքային օրվա ընթացքում, տրամադրում է լիցենզիան կամ, «Լիցենզավորման մասին» օրենքի 29-րդ հոդվածով նախատեսված հիմքերի առկայության դեպքում, մերժում է լիցենզիայի տրամադրումը»: Միևնույն ժամանակ Հայաստանի Հանրապետության կառավարության 2011 թվականի հունվարի 13-ի թիվ 12-Ն որոշման N 1 հավելվածի 14-րդ կետով թվարկված են հայտի մերժման հիմքերը: Այս առումով կրկնություններից խուսափելու նպատակով առաջարկում ենք վերանայել հիշյալ կարգավորումները:
	Բացի այդ հիշյալ ենթակետով նոր լրացվող կետն անհրաժեշտ է համարակալել, մասնավորապես՝ «Լիցենզավորող մարմինը» բառերից առաջ լրացնել «12.1.» թիվը:

	                         Ընդունվել է
   

	[bookmark: _GoBack]13. ՀՀ վարչապետի աշխատակազմ
	05.05.2023թ.

	
	02/10.3/15414-2023

	          Պետաիրավական վարչություն
Նախագծով սահմանվում է, որ ՀՀ-ում զենքի առևտրի լիցենզավորումն իրականացնում է ՀՀ ներքին գործերի բնագավառի պետական կառավարման լիազոր մարմինը: Մինչդեռ, հարկ է նկատել, որ «Զենքի շրջանառության կարգավորման մասին» ՀՀ օրենքի համաձայն համապատասխան լիցենզիաները տալիս է 
ՀՀ ոստիկանությունը: 

	                           Ընդունվել է






                                                                                                      ՀՀ ներքին գործերի նախարարություն



